
Gracanica, relativno manji grad u Bosni i Hercego-
vini, ima dugu i uspje$nu tradiciju u mnogim oblasti-
ma zivota: nauci, kulturi, maloj privredi i sportu. Dala
je mnogo znacajnih li¢nosti — privrednika, inZenjera,
doktora nauka, umjetnika i drugih koji su postizali nat-
prosje¢ne rezultate u svojim zanimanjima i strukama.
Ipak, moramo biti objektivni, pa ista¢i da su najveci do-
prinos u popularizaciji Gra¢anice u Bosni i Hercegovini,
biv$oj drzavi Jugoslaviji i u mnogim gradovima Evrope
dali sportisti ovoga grada. Sportski klubovi Gracanice
plasirali su se u najvisi rang takmicenja na nivou dru-
gih saveznih liga u bivioj drzavi Jugoslaviji i u premijer
lige u drzavi Bosni i Hercegovini. Najuspjesniji sportisti
Gracanice nastupali su u ve¢im klubovima, ali je ¢inje-
nica da su mnogi imali priliku da igraju sportske susrete
u Gracanici ili van Gracanice sa ekipama u kojima su
nastupali vrhunski svjetski asovi, osvajac¢i medalja sa
svjetskih. evropskih i olimpijskih igara.

Poslije rata, kao prvak BiH, RK ,Grac¢anica“ je igrala
i zvani¢ne utakmice u Ligi prvaka i kupu IHE U ligi za

prvaka Evrope igrali su protiv prvaka Ukra-
jine ,,Zaporozja“, a u Kupu IHF protiv ,,Killa“
iz Njemacke (jedna od najboljih rukometnih
ekipa u svijetu), protiv ,Lunda“ iz Svedske i
»Alborga“ iz Danske. Nazalost, zbog nedo-
statka sportske dvorane i finansijskih sred-
stava obadvije utakmice sa ,ZaporoZjem® i
»Killom* morali su igrati u gostima.

Osim takmicarskih susreta, nasi sportski
klubovi imali su kontakte i sa mnogim ugled-
nim svjetskim licnostima, ¢lanovima Medu-
narodnih sportskih organizacija. Bavedi se
dugo sportom, a i kao sportski radnik, u vise
navrata sam postavljao sebi pitanje kakvu
je to privilegiju imala sportska Gracanica u
odnosu, na primjer, na Zivinice, Gradadac,
Travnik, Derventu, Prijedor i druge grado-
ve u BiH, da je u svojoj istoriji imala priliku
igrati i susretati se sa tolikim brojem vrhun-
skih sportista, trenara i sudija. S tim u vezi,
zakljucio sam da su najvecu ulogu odigrali,
u prvom redu aktivni sportisti, te ljudi koji
su organizovali i rukovodili gracanickim
sportom. Ipak, mislim da najvece zasluge je
imala nasa organizovanost, Zelja za kontakti-
ma i prijateljstvom, te nas urodeni gracanicki
mentalitet.

Rekli smo da ima mnogo zasluznih za
vrhunske sportske dogadaje i popularizaciju
Gracanice u svijetu sporta i $ire, ali je ipak
¢injenica da najvece zasluge pripadaju Ruko-
metnom klubu ,,Gracanica®

U Gracanici nisu nastupali samo svjetski
poznati rukometa$i. Bilo je, naravno, i dru-
gih sportista. Tako je pocetkom $ezdesetih
godina proslog stolje¢a u Gracanici gostovao
vrhunski $ahista Svetozar Gligori¢, gostovao
je Fudbalski klub ,Partizan® iz Beograda,
nasi najbolji BiH nogometni klubovi ,,Zelje-
znicar“ i ,,Sarajevo’, prvakinja Jugoslavije u
$ahu Amalija Pihajli¢, malonogometna ekipa
~Crvene zvezde® iz Beograda, predvodena
»Zvezdinim®“ legendama-Dzajicem, Petrovi-
¢em, A¢imovicem i Lazarevi¢em, gostovali su
i prvaci Evrope u kosarci ,,Bosna“ iz Sarajeva,
rukometni reprezentativci svojih zemalja iz

Njemacke, Cehoslovacke, Rumunije, Dan-
ske, Svedske i Japana. Imamo i podatak da je
do 1990. godine u rukometnoj reprezentaciji
bivSe Jugoslavije nastupilo 291 rukometas,
a da je njih 69 igralo u Gracanici i van Gra-
¢anice protiv nasih rukometasa. Od njih 69,
veliki broj su bili svjetski poznati rukometa-
$i, osvaja¢i medalja. Za na$ Rukometni klub,
na$ grad i nasu sportsku javnost, bila je Cast
nastupati protiv takvih sportskih veli¢ina.

Osim utakmica protiv klubova sa vr-
hunskim igra¢ima RK ,Gracanica“ je imao
kontakte i saradnju i sa mnogim uglednim i
svjetski priznatim trenerima i rukometnim
radnicima i sudijama. Poznata je ¢injenica da
su mnogi vrhunski rukometni suci iz bivse
Jugoslavije, koji su sudili svjetska i evropska
prvenstva, finalne utakmice za klupskog pr-
vaka Evrope, u nekoliko navrata sudili i uta-
kmice u kojima je nastupao Rukometni klub
Gracanica protiv svojih rivala.

U ovom prilogu nesto vide cemo govoriti
o0 jednom broju vrhunskih i svjetski poznatih
igraca, koji su igrali protiv RK ,,Gracanica“ u
Gracanici i van Gracanice, o trenerima koji
su vodili svoje ekipe protiv RK ,Gracanice®
i vrhunskim rukometnim sudijama koji su u
nekoliko navrata sudili nasem rukometnom
klubu.

Rukometasi

Abaz Arslanagi¢, roden je u Derventi 1944.
godine, profesor tjelesnog odgoja, za repre-
zentaciju Jugoslavije odigrao je 125 utakmi-
ca. Ucestvovao je na svjetskim rukometnim
prvenstvima 1970. u Francuskoj (bronzana
medalja) i 1974. u Njemackoj (bronzana
medalja). Na olimpijskim igrama u Minhe-
nu 1972. godine-zlatna medalja. Dva puta
nastupao je za reprezentaciju Svijeta. Sa RK
»Borac“ Banja Luka Cetiri puta prvak drza-
ve i pet puta osvaja¢ Kupa. U 1976. godini
bio je sa ,Borcem” prvak Evrope. Proglasen
je najboljim golmanom svijeta. Obavljao je i
funkciju izbornika reprezentacije Hrvatske,

kao trener radio je u mnogim klubovima, pa
i u inostranstvu. Kao golman RK ,,Dervente®,
branio je nekoliko utakmica u Gracanici i u
Derventi. Poslije rata kao trener RK ,,Borac®
vodio je tu ekipu protiv RK ,Gracanice® u
premijer ligi BiH. Do danas$njeg dana odrza-
va kontakte sa biv§im rukometasima i ruko-
metnim radnicima u Gracanici.

Zlatan Arnautovi¢, roden je u Prijedo-
ru 1956. godine. Za reprezentaciju Jugosla-
vije odigrao je 150 utakmica. Na svjetskom
rukometnom prvenstvu 1986. u Svajcarskoj
0sv0jio je prvo mjesto, na Olimpijskim igra-
ma 1984. godine u Los Andelosu osvojio je
zlatnu, a na Olimpijskim igrama u Seulu,
1988. godine, bronzanu medalju. Rukomet-
nu karijeru zapoceo je u Prijedoru, a kasnije
je nastupao u RK ,,Borac“ Banja Luka. Kao
golman Prijedora nastupao je na nekoliko
utakmica u Gracanici i Prijedoru u okviru
takmicenja u Republickoj ligi BiH.

DPorde Lavrini¢, roden u Komié¢ima (Hr-
vatska) 1946. godine. Za reprezentaciju Ju-
goslavije odigrao je 137 utakmica i postigao
468 golova. Nastupao je za RK ,Krivaja“ iz
Zavidovica. Osvajac je zlatne olimpijske me-
dalje 1972. godine u Minhenu, a na svjetskim
prvenstvima 1970. i 1974. bronzane medalje.
Oko osam godina igrao je u Njemackoj, a po
povratku bio je igrac i trener RK ,,Sloga - Bo-
snaprevoz“ Doboj. Prije dolaska Lavrini¢a u
Zavidovice, RK ,Gracanica“ je imala dobre
sportske odnose sa ,Krivajom", sa kojom se
takmicila u Republickoj ligi BiH. Kada su Za-
vidovicani doveli mladog i perspektivnog La-
vrini¢a u svoje redove, zeljeli su ga predstaviti
svojoj publici u jednoj prijateljskoj utakmici
i pozvali su rukometase iz Gracanice da odi-
graju tu utakmicu. Tako je Lavrini¢ svoj prvi
nastup u dresu ,,Krivaje“ imao protiv Graca-
nice. Kasnije je ,Gracanica“ odigrala nekoli-
ko teskih prvenstvenih utakmica sa ,,Kriva-
jom", za koju su nastupali Porde Lavrini¢ i
njegov klubski kolega Ivica Dragicevi¢. Na-
kon tih utakmica, ,Krivaja“ osvaja prvo mje-

sto i 1968. godine ulazi u saveznu rukometnu
ligu Jugoslavije.

Dr. Nebojsa Popovic, roden je u Prijedo-
ru 1947. godine. Za reprezentaciju Jugosla-
vije odigrao je 115 utakmica i postigao 252
gola. Nastupao je na svjetskim prvenstvima
1970. i 1974. godine, nosilac je zlatne olim-
pijske medalje 1972. godine u Minhenu. Dva
puta nastupao je u reprezentaciji svijeta (u
Ljubljani, 1974. i Dortmundu, 1975. godine)
Sa RK ,Borac“ iz Banja Luke bio je prvak
Evrope, 1976. godine. Protiv Gracanice je na-
stupio u okviru takmicenja Zimske lige 1975.
godine u dvorani ,,Borik“ u Banja Luci. Za dr
Popovica je interesantan podatak da je rod-
binski vezan za Gracanicu. Kao mladi¢ cesto
je dolazio u Gracanicu svojoj rodbini, staroj
porodici Popovica iz Varosi.

Za njegove dolaske u Gracanicu vezan
je jedan interesantan dogadaj. Rukometasi
Gracanice redovno su poslije obaveznih tre-
ninga na rukometnom stadionu igrali uta-
kmice izmedu ,,Starih“ i ,Mladih“ Za ,,Stare“
su nastupali braca Selo-Ibrahim i Ahmet,
Branko Risti¢, Halid Salihefendi¢, Boro Zuza
i drugi, a za ,,Mlade“ Halid Durakovi¢, braca
Hadzistevi¢c-Mili i Predrag, Hajrudin He-
li¢, Salih Ahmetasevi¢ i drugi. ,Starima“ je
uvijek falio $esti igra¢ u polju, pa su njiho-
vu ekipu dopunjavali i oni koji se nisu bavili
rukometom (Osman Karaduz, Zajim Caji¢).
Pred jednu takvu utakmicu ,,Starima® je ne-
dostajao jedan igrac jer na stadionu nije bilo
ni Karaduza, ni Caji¢a. Na tribini je sjedio
mladi¢ (bio je to Nebojsa Popovi¢), koji im se
ponudio da zaigra u njihovoj ekipi, napome-
nuvsi da rukomet trenira u ,Borcu® iz Banja
Luke. ,,Stari“ su ga prihvatili, ali samo nakon
desetak minuta igre, Ibrahim Selo, nezado-
voljan igrom mladog Banjalucanina, istjeruje
ga iz ekipe, a ,,Stari“ nastavljaju utakmicu sa
igraCem manje.

Mnogo godina kasnije, nas nekoliko
biv§ih rukometasa, medu kojima je bio i
Ibrahim Selo, nasli smo se u Doboju na po-
znatom rukometnom turniru da gledamo

finalnu utakmicu izmedu ,Borca“ iz Banja
Luke i ,Partizana“ iz Bjelovara. Kad smo
dosli na terasu starog hotela ,,Bosna®, gdje
su u hladovini odsjeli igraci ,Borca“ i ¢eka-
li finalnu utakmicu, odmah sam prepoznao
Popovica, koji je sjedio za stolom sa svojim
suigra¢ima. Pri§ao sam mu zajedno sa Ibra-
himom Selom i naglas, namjerno da svi ¢uju,
rekao mu: ,, Ibrahime, ovaj momak, kojeg si
otjerao iz svoje ekipe zbog slabe igre, postao
je doktor, drzavni reprezentativac i jedan od
najboljih pivotmena na svijetu.“ Nakon toga,
uslijedio je smijeh na ra¢un Popovic¢a, kojeg
su, sjecam se, najviSe ,podbadali“ njegovi
suigra¢i: Milorad Karali¢, Abaz Arslanagic,
Miro Bijeli¢, Momo Goli¢, a najvise tadasnji
trener ,Borca“ Vojo Misaljevic.

Memnun Idzakovi¢, roden je 1944. go-
dine u Sarajevu. Za reprezentaciju Jugoslavije
odigrao je 35 utakmica i postigao 51 gol. Na-
stupao je za ,Mladu Bosnu® iz Sarajeva. Iako
nije odigrao puno utakmica, nije postigao
puno golova za reprezentaciju Jugoslavije,
niti je bio osvaja¢ medalja sa svjetskih prven-
stava i olimpijskih igara, uvrstio sam ga medu
najbolje rukometade proslosti zato $to je bio
veliki rukometni talenat, ve¢i od mnogih koji
su za reprezentaciju odigrali stotinu i vise
utakmica, ali nije dostigao njihov nivo samo
zato $to je bio rukometni boem, $to nije bio
disciplinovan u igri, $to mu je bilo vaznije na
utakmici napraviti potez koji ¢e publiku di¢i
na noge, nego dobiti samu utakmicu. Imao je
puno ponuda od drugih klubova, pa i iz ino-
stranstva, ali je ostao vjeran svom Sarajevu.
Nakon zavr$etka igracke karijere, posvetio se
sportskom novinarstvu. U jednoj prilici, kra-
jem $ezdesetih godina, ekipa ,,Mlade Bosne®,
pod vodstvom Memnuna Idzakovi¢a, na
svom povratku iz Zagreba, gdje je odigrala
prvenstvenu utakmicu protiv ,,Medve$c¢aka®,
svratila je u Gracanicu i sa domacinima odi-
grala prijateljsku utakmicu. Osim Idzakovi-
¢a, u to vrijeme za ,,Mladu Bosnu“ nastupali
su i Bakir Rudi¢, Zeliko Martingevi¢, Sead
HadZiahmetovi¢, Cakelji¢, te golman Zago-

rac. Stari ljubitelji rukometa u Gracanici i da-
nas se sjecaju te utakmice, atraktivnih poteza
Memnuna IdZakovica i jedne akcije cijele
ekipe-kada nasi rukometasi, naprosto, ,,nisu
znali gdje se lopta nalazi®

Jasmin Mrkonja, roden je u Zavidovici-
ma, 1958. godine. Spisak vrhunskih svjetskih
igraca koji su igrali ili bili vezeni za Gracani-
cu, zaklju¢ujemo s njegovim imenom i to s
razlogom. Ovaj rukometa$, osvaja¢ medalje
svjetskog prvaka, 1986. godine, bio je najvise
vezan za Gracanicu. U ovom gradu proveo je
preko 12 godina kao trener RK ,Gracanice®
sa kojom je ostvario dobre rezultate, izme-
du ostalih i naslov rukometnog prvaka BiH.
Upoznao sam ga na juniorskom rukomet-
nom prvenstvu BiH, odrzanom u Jajcu, 1974.
godine. Juniori ,Gradanice® igrali su protiv
»Krivaje“ i izgubili rezultatom 9:6. Mrkonja
je na toj utakmici postigao 5 golova. Usko-
ro ¢e kao veliki talent, vidjelo se to odmabh,
ostvariti blistavu sportsku karijeru. Ubrzo
postaje prvotimac, ali i meta rukovodstava
velikih klubova, koji su Zeljeli da ga vide u
svojim redovima. To je, prvo uspjelo ,Me-
taloplastici“ iz Sabca. Sa Sab&anima postize
vrhunske rezultate, postaje prvak Jugoslavije,
dva puta prvak Evrope i standardni repre-
zentativac. Sa reprezentacijom Jugoslavije,
1980. godine nastupa na Olimpijskim igrama
u Moskvi, a 1986. godine osvaja zlatnu me-
dalju na svjetskom prvenstvu u Svicarskoj. U
jednom periodu smatralo se da je bio najbo-
lje krilo svijeta. Po misljenjima mnogih, naj-
bolju utakmicu odigrao je u dresu ,,Metalo-
plastike®, 1985. godine, u finalnoj utakmici u
Madridu, protiv ,,Atletiko Madrida®

Rukometni treneri

Ivan Snoj, roden je u Zagrebu 1923. godine.
Za njega se, s pravom, moze reci da je prva
li¢nost rukometnog sporta u biv$oj Jugosla-
viji. Svoj doprinos rukometnom sportu nije
dao kao aktivan rukometas i reprezentativac,
ali se afirmisao kao trener, selektor repre-

zentacije, medunarodni rukometni sudija,
sportski radnik, ¢lan trenerske i tehnicke
komisije IHF, selektor reprezentacije svijeta.
Kao selektor reprezentacije Jugoslavije (1951.
- 1978.) osvojio je niz medalja. Osnivac je
poznate Jugoslovenske rukometne gkole,
koja je bila najbolja rukometna $kola u svije-
tu i na kojoj su uéestvovali i mnogi rukomet-
ni strucnjaci iz cijelog svijeta. Zahvaljujuci
spomenutoj $koli doslo je do uspostavljanja
kontakta izmedu Ivana Snoja i RK ,,Gracani-
ce®. Pocetkom osamdesetih godina, na jednoj
od spomenutih $kola rukometa ucestvovali
su i treneri iz Gracanice. Tom prilikom, a za-
hvaljujuéi najvi$e rahmetli Rami Kujundzi¢u
i Dini Coli¢u, uspostavljen je kontakt sa Iva-
nom Snojem. Kao rukometni stru¢njak inte-
resovao se i za male klubove, trazio podatke o
njihovom radu i bio je mozda i najveci kolek-
cionar sportskih znac¢aka u svijetu. Jednom
prilikom, dok je prisustvovao Dobojskom
rukometnom turniru, izrazio je Zelju da po-
sjeti i Gracanicu. Nazalost, zbog obaveza nije
mogao dodi, ali su mu iz naseg kluba odnijeli
u Doboj i poklonili klupsku zastavicu i de-
setak klupskih znac¢aka. U znak zahvalnosti,
on je nasem klubu poslao Cestitku za Novu
1983. godinu.

Vladimir Stenzl, roden je 1934. godine
u Zagrebu. Spada u plejadu najvecih ruko-
metnih trenera ne samo u biv$oj Jugoslaviji
nego i u svijetu. Imao je kratku rukometnu
karijeru, ali je kao trener u klubovima i sa
reprezentacijama postigao vrhunske rezulta-
te. Kao trener ,Medves¢aka“ osvaja, 1964. i
1966. godine, titulu prvaka Jugoslavije. Osim
»Medveséaka“ kao klupski trener vodio je
»Crvenku® iz Crvenke, ,Krivaju“ iz Zavido-
vi¢a i ,,Kvarner® iz Rijeke. Kao trener repre-
zentacije Jugoslavije osvaja zlatnu medalju na
Olimpijskim igrama u Minhenu. Nakon ovog
uspjeha, 1973. godine, odlazi u Njemacku i,
u periodu od 1974. do 1982. godine, obav-
lja funkciju saveznog selektora reprezentaci-
je Njemacke. Sa Njemackom, 1974. godine
osvaja titulu svjetskog prvaka. Iz Rukomet-

nog kluba ,Gracanica“ prve kontakte sa ovim
vrhunskim trenerom bili su 1967. godine.

Te se godine ekipa ,,Bosne“ iz Visokog,
koju je vodio Srda Praljak, takmicila u prvoj
saveznoj ligi. Visocani su bili zainteresova-
ni za naseg golmana Predraga HadZistevica.
Posto sam se dobro poznavao sa trenerom
»Bosne“ Srdanom Praljkom, otiSao sam sa
Hadzistevicem na te pregovore. Tom prili-
kom prisustvovali smo i prvenstvenoj uta-
kmici izmedu ,Viteksa“ i ,,Crvenke, koju je
vodio Vlado Stenzl. Nakon spomenute uta-
kmice Stenzl je, ¢ekajudi voz za Zagreb, preko
dva sata bio gost u stanu Srdjana Praljka. Za
to vrijeme, i mi iz Gracanice (HadzZistevi¢ i
ja) imali smo veliku ¢ast i priliku razgovarati
sa takvim rukometnim struénjakom. Nakon
izvjesnog vremena, Stenzl je dosao za trenera
»Krivaje“ iz Zavidovica, koja se takmicila u
Prvoj saveznoj ligi. Kao trener ,,Krivaje®, do-
lazio je u Gracanicu, predvodedi svoj klub na
jednoj kup utakmici.

Rukometne sudije

Bivsa Jugoslavija nije imala samo svjetski po-
znate rukometase i trenere, nego je bila po-
znata i po vrhunskim rukometnim sudijama.
Tako je i Bosna i Hercegovina imala nekoliko
medunarodnih sudija od kojih su mi ostali
u sjecanju: Drago Dopuda, Dzabir Delali¢,
Dusan Vrhovec i Jovo Popovié. Svi su sudili
u ,,Gracanici“ niz prvenstvenih i prijateljskih
utakmica.

Iz ostalog dijela Jugoslavije najpoznatije
medunarodne sudije bili su: iz Srbije-Mi-
lan Val¢i¢ i Miodrag Stanojevi¢, iz Hrvatske
Branko Horvat i Zlatko Mosnjicka, a iz Slo-
venije Stefan Jug i Herbert Jegli¢.

Od spomenutih rukometnih sudija, mo-
zemo konstatovati da je najbolji i najuspjes-
niji bio Milan Val¢i¢ iz Beograda. Roden je
u Vlasotincu 1935. godine. Sudio je na svjet-
skim prvenstvima, olimpijadama kao i brojne
utakmice u evropskim klupskim takmicenji-
ma. Sudio je i finale Kupa $ampiona Evrope.

Sa pravom nosi epitet najboljeg rukometnog
sudije u bivsoj Jugoslaviji. Milan Val¢i¢, sa
svojim kolegom Miodragom Stanojevicem
sudio je i jednu prvenstvenu utakmicu ,,RK
Gracanica“

U cilju unapredenja sudenja u rukometu,
svojevremeno je bila uspostavljena saradnja
izmedu republika Srbije i Bosne i Hercegovi-
ne, te je odluceno da najbolje sudije iz Srbi-
je i Bosne i Hercegovine ,,odsude“ nekoliko
utakmica, ali u nizim rangovima takmicenja.
Tako su najbolje rukometne sudije iz BiH vo-
dile utakmicu Republicke lige Srbije, a naj-
bolje sudije iz Srbije utakmice Republicke
lige BiH. Tako je sudijski par Milan Valci¢ i
Miodrag Stanojevi¢ sudio derbi susret Re-
publicke lige BiH izmedu ,Premiuma® iz
Bosanskog Broda i RK ,Gracanice®, koji je
odigran u Bosanskom Brodu. Tako su ruko-
metasi ,Gracanice imali priliku da njihovu
utakmicu sudi najbolji rukometni sudija biv-
$e Jugoslavije.

Na kraju ovog Priloga iz historije graca-
nickog sporta moramo reci da smo spome-

nuli samo mali broj vrhunskih rukometasa,
trenera i sudija koji su ostavili traga u dogo-
godisnjoj istoriji gracani¢kog rukometa. Njih
je bilo mnogo vise, ali vrijeme i prostor nisu
dali mogu¢nost da ih spomenemo. Na ovom
spisku trebalo je navesti i Hamdiju Sarace-
viéa, Jerolima KaradZu, Zvonimira Serdaru-
$§i¢a, Petra Perovica, Petrita Fejzulu, Zdrav-
ka Zovka, Ermina Veli¢a, Srdjana Praljka,
Miodraga Karali¢a, Zdravka Radenovica,
Jovicu Elezeovica. Sve su to bili vrhunski ru-
kometasi, osvaja¢i mnogih medalja, a igrali
su protiv gracanic¢kih rukometasa. Ovaj spi-
sak zakljucit ¢emo sa Brankom Jankovi¢em,
osniva¢em rukometnog kluba u Gracanici.
Nakon odlaska iz Gracanice, postao je vazna
licnost u rukometnom sportu Bosne i Herce-
govine i Jugoslavije. Bio je trener ,Mladosti*
iz Banja Luke, direktor u RK ,,Borac“ Banja
Luka, predsjednik Stru¢ne komisije u Ruko-
metnom savezu BiH i predsjednik Strucne
komisije Rukometnog saveza Jugoslavije.



